
Izjava  visokog  predstavnika
Christiana Schmidta o zastoju
u formiranju Vlade FBiH

Ustavni rok za formiranje Vlade Federacije je istekao. To
znači  da  izborni  rezultati  ne  mogu  biti  u  potpunosti
provedeni, iako postoji podrška većine u oba Doma Parlamenta
Federacije  za  glasanje  o  Vladi.  Nakon  brojnih  razgovora,
podsjećam  sve  političke  aktere  na  njihovu  odgovornost  da
omoguće institucijama vlasti da rade svoj posao.

Zbog nedavnih dešavanja to je još hitnije i još potrebnije
pitanje, imajući u vidu da nastavak rada sadašnje Vlade, koja
radi u tehničkom mandatu od 2018. godine, ne bi bio u skladu
sa uobičajenom demokratskom praksom i potrebom da se poštuje
volja birača.

Federacija se nalazi u političkom zastoju, u rascjepu između
političkih  blokova,  jer  se  ovdje  ne  radi  o  suštinskom
neslaganju oko strukture Federacije ili uloge konstitutivnih
naroda i Ostalih koji u njoj žive. Ovdje se radi o borbi
političkih stranaka za moć, a ne o borbi za opstanak naroda.
Konstitutivni  narodni  i  Ostali  maju  svoje  mjesto  koje  im
garantira Ustav Federacije i to se treba poštovati. Ali borba
za političku moć između političkih stranaka se može i mora
riješiti.

Maksimalistički  zahtjevi,  etno-nacionalističke  taktike
zastrašivanja i neprihvatanje političke realnosti neće pomoći

da Federacija krene ka naprijed. Većina ljudi koje sam upoznao
spremna je da ide naprijed i da se međusobno sarađuje, samo
kad bi im neki političari prestali govoriti da to ne mogu ili
ne trebaju.

Ovaj trenutni zastoj ne može potrajati. Volja birača, izražena
na oktobarskim izborima, mora postati politička stvarnost. U
suprotnom, demokratija ovdje nema smisla.

Federacija  mora  funkcionirati,  jer  nam  je  potrebna  jaka
Federacija  za  funkcionalnu  državu.  Građani  ove  zemlje
zaslužuju  napredak  ka  boljoj  budućnosti  ovdje,  u  njihovoj
vlastitoj zemlji.   Previše se toga je dovedeno u pitanje u
ovom  kritičnom  trenutku  da  bi  se  ova  situacija  mogla
nastaviti. Ova zemlja sada ima šansu s kandidatskims statusom
za članstvo u EU da krene naprijed u cilju bolje budućnosti za
sve građane.

Odgovorni  političari  trebaju  ostaviti  po  strani  svoje
stranačke  i  pojedinačne  interese  i  priznati  više  interese
Federacije, države i njenih građana. Oni moraju konstruktivno
raditi, bez obzira jesu li u vlasti ili u opoziciji. Opozicija
je neodvojivi dio demokratije.

Očekujem da političari dođu do rješenja ove blokade i što
prije  nastave  s  formiranjem  Vlade  koja  ima  podršku
parlamentarne većine. To je njihova obaveza prema biračima.

Ukoliko se oni odriču ove odgovornosti, opredjeljen sam u
namjeri da osiguram da se poštuje volja građana i da građani
imaju koristi od Vlade koja radi u njihovo ime, bez obzira na
njihovu  etničku  i  vjersku  pripadnost,  pa  i  na  pripadnost
političkoj stranci.

Onima na koje se ovo odnosi treba biti jasno – ovo je finalni
poziv da se urazume!

Očekujem da uskoro počnu raditi i to uspješno. Neće biti više
finalnih poziva.


